
G‘ALLACHILIK KLASTERLARINI 
SHAKLLANTIRISHNING 
TASHKILIY-IQTISODIY 
JIHATLARI

Ilmuratov Shavkat Maxsumovich
Astraxan davlat texnika universiteti Toshkent viloyati filiali
o‘quv bo‘limi boshlig‘i, mustaqil tadqiqotchi

Annotatsiуa: Maqolada g‘allachilik klasterlarining agrar soha iqtisodiyotidagi o‘rni va ahamiyati yoritilgan, hozirgi holatdagi 
kamchiliklar ochib berilgan, klaster tizimidagi iqtisodiyot subyektlar uchun afzalliklari asoslangan, tashkil etish bosqichlari 
va algoritmi taklif qilingan.

Kalit so‘zlar: Konseptual yondashuv, g‘allachilik klasteri, paxtato‘qimachilik klasteri, moyli ekinlar mahsulotlari yetishti
rish va qayta ishlash klasteri, ko‘lhovuz baliqchilik klasteri, mevasabzavotchilik klasteri, innovatsion muhit, innovatsion 
rivojlanish.
Abstraсt: The article highlights the place and importance of graingrowing clusters in the economy of the agricultural 
sector, the disadvantages of the current stage of development are revealed, the advantages of combining into clusters for 
economic entities are substantiated, the stages and algorithm for cluster formation are proposed.

Keу words: Conceptual approach, grain cluster, cottontextile cluster, oilseed production and processing cluster, lake
pond fishing cluster, fruit and vegetable cluster, innovative environment, innovative development.
Аннотация: В статье освещены место и значение зерноводческих кластеров в экономике аграрного сектора: рас
крыты недостатки современного этапа развития, обоснованы преимущества объединения в кластеры для эконо
мических субъектов, предложены этапы и алгоритм формирования кластеров.

Ключевые слова: Концептуальный подход, зерновой кластер, хлопкотекстильный кластер, кластер производства 
и переработки масличных культур, кластер озернопрудового рыболовства, плодоовощной кластер, инноваци
онная среда, инновационное развитие.

K I R I S H
O‘zbekistonning qishloq xo‘jaligi iqtisodiyotida g‘allachilik yetakchi tarmoqlardan biri hisoblanadi. Shu 

bois, so‘nggi yillarda tarmoqni rivojlantirishga qaratilgan keng qamrovli islohotlar olib borilmoqda. Jumladan, 
Prezidentimiz Sh.M. Mirziyoyev raisligida 2021yil 27oktyabr kuni qishloq xo‘jaligida klaster tizimini rivojlanti
rish masalalari bo‘yicha videoselektor yig‘ilishida,  2022yildan g‘allachilik klasterlari va fermerlarga bug‘doyni 
bozor narxida to‘liq erkin sotish huquqi berilishini ma’lum qildi [1]. Ayni chog‘da, klaster va fermer xo‘jaliklari 3 yil 
davomida har gektardan 2,5 tonna g‘allani birja savdolariga chiqarishi talab etiladi. Qolgan hosilni esa to‘g‘ridan 
to‘g‘ri sotish huquqi berilishi ta’kidlandi [1]. Shuningdek, O‘zbekiston Respublikasi Prezidentining: 2022yil 
28yanvardagi PF60son “20222026yillarga mo‘ljallangan yangi O‘zbekistonning taraqqiyot strategiyasi 
to‘g‘risida”gi [2]; 2020yil 6martdagi PQ4634son “G‘alla yetishtirish, xarid qilish va sotishga bozor tamoillarini 
keng joriy etish choratadbirlari to‘g‘risida”gi [3], 2019yil 24sentyabrdagi “Boshoqli don yetishtirishda klaster 
tizimini bosqichmabosqich joriy etish orqali yuqori hosildorlikni ta’minlashga doir qo‘shimcha choratadbirlari 
to‘g‘risida”gi [4] 806sonli qarorlarida hamda mazkur soha va faoliyatga tegishli boshqa normativhuquqiy hujjat
larda muhim vazifalar belgilandi.

Bunday ulkan, keng qamrovli va mas’uliyatli vazifalarni ro‘yobga chiqarish ular yechimiga konseptual yon
dashuvlarni taqazo etmoqda. Xususan, g‘allachilik klasterlarini tashkil etish va rivojlantirishning ilmiyuslubiy, 
normativhuquqiy va tashkiliyiqtisodiy ta’minoti; samaradorligini baholashning integral mezonlarini shakllanti
rish alohida dolzarblik kasb etmoqda.

Klaster xorij olimlari: K.Ketels, Ye.Limer, A.A.Migranyan, M.V.Nikolayev, M.Porter, V.V.Pechatkin, Ch.Ke
tels, B.A.Rayzberg, L.Sh.Lozovskiy, Ye.B.Starodubseva, D.Sole, I.Tolenado, V.Feldman, R.I. Yaraxmedov, I.Ye. 
Yegorova va boshqalar tomonidan tadqiq qilingan. O‘zbekistonda mazkur masala nisbatan yangi yo‘nalish 
bo‘lib, uning turli jihatlari M.A.Raxmatov, B.Zaripov, Ch.Murodov, Sh.Hasanov, M.Murodova, D.M.Qurbanova, 
R.D.Dusmuratov, O.R.Fayziyev, A.K.Aytimbetov, J.M.Roziqov va boshqalarning asarlarida o‘z aksini topgan.

Jumladan, M.Porter fikriga ko‘ra: “klaster – bu geografik mintaqa doirasida kuzatuvchi tarmoq turi bo‘lib, 
unda firma va tashkmilotlarning yaqin joylashishi ma’lum umumiylik shakllarini ta’minlaydi va ular o‘zaro ta’sir 
ko‘rsatishining tezligi va kuchini oshiradi” [5].

B.A.Rayzberg, L.Sh.Lozovskiy, Ye.B.Starodubsevalar “klaster – guruhning birligini tashkil etadigan 
o‘xshash obyektlar va bir xildagi elementlarning to‘plami” [6] deb hisoblaydilar.

Ch.Ketelsning fikricha, “klaster – bu o‘zaro bog‘liq bo‘lgan kompaniyalar va tashkilotlar guruhi bo‘lib, iqti
sodiy ixtisoslashganligini namoyon etgan holda o‘zining yaqin joylashganligidan manfaat ko‘radi” [7].

Bu atamani N.Balashova quyidagicha ta’riflagan: “Klaster – bu o‘zaro bog‘liq firmalar, tashkilotlar, ishlab 
chiqarishlar va tarmoqlar tizimi bo‘lib, ularning bir butun holdagi ahamiyatliligi (samaradorligiSh.I.) tarkibiy 
qismlar(samaradorligiSh.I.)ning oddiy yig‘indisidan yuqori va sinergetik samara beradi” [8].

M.V.Nikolayev va I.Ye.Yegorovalar klasterni oldin mavjud bo‘lgan ishlab chiqarish komplekslaridan siner
getik samara belgisi bo‘yicha ajratib oladilar [9].

M.A.Raxmatov va B.Zaripovlar: “Klaster” atamasi fransuzcha so‘z bo‘lib, o‘zbekcha tarjimasi “bog‘lam” 
“guruh” “to‘plash” ma’nolarini beradi” [10] deb ta’riflangan, asosan paxtato‘qimachilik klasterlari faoliyati tadqiq 
qilingan. O.R.Fayziyev moyli ekinlar mahsulotlari yetishtirish va qayta ishlash klasteri [11], A.K.Aytimbetov 
O‘zbekistonning shimoliy mintaqasida ko‘lhovuz baliqchilik klasterini shakllantirish va rivojlantirish [12], J.M.Ro
ziqov tomonidan mevasabzavotchilik klasterlarini boshqarishni takomillashtirish [13] masalalari tadqiq qilinib, 
tegishli ilmiy taklif va amaliy tavsiyalar ishlab chiqilgan.

Shuni alohida ta’kidlash kerakki, klasterlarning samarali faoliyat ko‘rsatishi iqtisodiy o‘sish va hudud iqti
sodiyotining raqobatbardoshligini oshirishga xizmat qiladi. Shunday ekan, qishloq xo‘jaligida klasterlar faoli
yatlarini takomillashtirish va kengaytirish muhim sanaladi. Respublikamizdagi iqtisodchi olimlar xususan, 
I.Yunusov, U.Sangirova, U.Ahmedov, O.Fayziyev, U.Holiyorov [14]lar tomonidan tomonidan imkon qadar ushbu 
masala biroz o‘rganilgan. O.Fayziyev tomonidan esa, agroklasterlarning ishlab chiqarish samaradorligi va 
ularning faoliyatini aniqlash doir tadqiqot ishlari [15] olib borilgan. Bundan tashqari, paxta to‘qimachilik klasterla
rini moliyalashtirishning asosiy mexanizmlari hamda bu masalada davlatning uzoq muddatli rejalari doirasidagi 
strategik islohotlar [16] ham atroflicha o‘rganilgan.

T A H L I L  V A  N A T I J A L A R
O‘zbekiston Respublikasi qishloq xo‘jaligi vazirligi ma’lumotlariga ko‘ra: 2023yil holatiga ko‘ra respublika 

bo‘yicha jami 161 ta g‘allachilik klasteri mavjud bo‘lib, ularga biriktirilgan yer  107 251 ga (jami g‘alla maydoni 
879 385 ga), yetishtirilgan g‘alla  505 319 t (jami g‘alla 3 834 475 t.), hosildorligi  566 s/ga (o‘rtacha 809 s/ga), 
yaratilgan ish o‘rni – 20 818 tani tashkil etib, 2022 yilda esa amalga oshirilgan eksport 2 991,0 ming dollarni 
tashkil etgan. 2023yilda g‘allachilik klasterlari soni, biriktirilgan yer maydoni, yalpi hosil va hosildorlik viloyatlar 
kesimida mos ravishda quyidagicha: Qoraqalpog‘iston Respublikasi – 10 ta, 2 135 ga, 3 077 t., 14 s/ga; Andijon 
viloyati – 7 ta, 1 316 ga, 1 275 t., 10 s/ga; Buxoro viloyati – 11 ta, 2 534 ga, 6 946 t., 25 s/ga; Jizzax viloyati 
– 9 ta, 4 882 ga, 13 592 t., 28 s/ga; Qashqadaryo viloyati – 24 ta, 15 416 ga, 50 277 t., 33 s/ga; Namangan 
viloyati – 11 ta, 20 800 ga, 166 171 t., 80 s/ga; Samarqand viloyati – 18 ta, 2 676 ga, 10 704 t., 40 s/ga; Sur
xondaryo viloyati – 11 ta, 16 846 ga, 50 531 t., 30 s/ga; Sirdaryo viloyati – 12 ta, 16 000 ga, 13 150 t., 78 s/ga; 
Toshkent viloyati – 9 ta, 20 785 ga, 159 674 t., 77 s/ga; Farg‘ona viloyati – 30 ta, 3 711 ga, 28 834 t., 78 s/ga; 
Xorazm viloyati – 4 ta, 150 ga, 1 088 t., 73 s/ga. Ta’kidlashimiz joizki, dastlabki kuzatuv natijalari ko‘ra tashkil 
etilayotgan g‘allachilik klasterlarining aksariyati klaster mezonlariga javob bermaydi. Xususan, hosildorlik past 
darajada, g‘alla hosilini saqlash va qayta ishlash, transportlogistika, savdota’minot, konsalting va boshqa 
inratuzilma obyektlari rivojlanmagan, investitsiyalar jalb qilish, ilmiytadqiqot natijalari va innovatsiyalarni joriy 
etish qoniqarsiz, umuman olganda g‘allachilik klasterlari sinergetik samarani ta’minlovchi uyg‘unlashgan bir
lashma sifatida to‘liq shakllanmagan.

O‘zlari joylashgan mintaqa (hudud) iqtisodiyotiga uyg‘unlashgan va klasterlar barqaror rivojlanishining 
jahon tajribasini o‘rganish, ularning ishtirokchilari hisoblangan xo‘jalik subyektlari va butun mintaqa(hudud) 
uchun afzalliklarini aniqlashga imkon berdi (1jadval).

1-jadval: G‘allachilik klasterining iqtisodiyot subyektlari uchun afzalliklari1

Mintaqa iqtisodiyotining asosiy subyektlari
Mahalliy hokimiyat uchun Ishlab chiqaruvchilar uchun Iste’molchilar uchun

Barqaror iqtisodiy o‘sishning 
ta’minlanishi

Korxonaning bozordagi
ulushini oshirish

Mahsulot (ish, xizmat)lar sifati va 
iste’mol xossalarining oshishi

Budjetga, xususan mahalliy budjetga 
soliq tushumlarining o‘sishi

Sifatli va samarali infrastruktura 
shakllanishi

Innovatsion mahsulot(ish, xizmat)lar 
sotib olish imkoniyatining yaratilishi

Ishlab chiqaruvchilar bilan aloqa 
o‘rnatish uchun qulaylik yaralishi

Mahsulot(ish, xizmat)larni sotish 
xarajatlarining pasaytirilishi

Mahsulot(ish, xizmat)lar xarida 
bahosining pasaytirilishi

Ishsizlik darajasining pasaytirilishi
Mahsulot(ish, xizmat)larning yuqori 
raqobatbardoshligi va xalqaro bozorga 
chiqish imkoniyatlari

Mamlakatimizda ishlab chiqarilgan 
tovarlarni xarid qilish imkoniyatlari

Xom ashyo ishlab chiqarishdan 
sanoatlashishga tomon iqtisodiy 
rivojlanishni diversifikatsiyalash

Klaster munosabatlari 
ishtirokchilarining shaxsiy 
manfaatdorligi va tashabbuskorligining 
o‘sishi



Qoloq mintaqa(hudud)lar faolligini 
oshirib borilishi

Ishlab chiqarishda innovatsiyalarni 
joriy etishning kuchayishi 

Mahsulot(ish, xizmat)lar eksportining 
oshishi

Davlat tomonidan investitsiyalar 
ajratilishi 

Mintaqa(hudud)ning innovatsion muhitini tavsiflovchi asosiy ko‘rsatkichlar quyidagilar hisoblanadi: inves
titsiyaviy faolligi (investitsiyalar ustuvor darajada innovatsiya sohasiga yo‘naltiriladigan moliyaviy mablag‘lar); 
aholining bandlik darajasi va ta’limning rivojlanish darajasi (inson kapitali innovatsiyalarni yaratish uchun asos 
hisoblanadi); mintaqaning innovatsion rivojlanishi (innovatsion faollik sur’atlari innovatsion klasterlarni tashkil 
etish va takomillashtirish hamda ular orasidagi o‘zaro aloqalarni rivojlantirishdan dalolat beradi).

Shunday qilib, mintaqani ijtimoiyiqtisodiy rivojlantirishda innovatsion g‘allachilik klasterlarining rolini ham 
alohida e’tiborga olishimiz zarur. Shuning uchun ham, mutasaddi mahalliy davlat organlari innovatsion klas
terlarni tashkil etish va rivojlantirishga qulay shartsharoitlar yaratishi hamda ular orasidagi o‘zaro munosabatlar 
yaxshi yo‘lga qo‘yilishiga ko‘maklashishi lozim deb hisoblaymiz.

Ta’kidlashimiz joizki, klaster tushunchasi, uning huquqiy maqomi va faoliyat mezonlari hozircha qonun
chilik bilan to‘liq qamrab olinmagan, tashkiliyuslubiy ta’minoti ham endi shakllanmoqda. Shunga qaramasdan, 
mamlakatimizning ayrim raqobatbardosh tarmoqlarida, masalan, paxtato‘qimachilik klasterlari, klasterlashning 
jahon tajribasidan faol foydalanmoqda. Ammo, biz monografik tadqiqotlar olib borayotgan g‘allachilik quyi tar
mog‘ini bunday tarmoqlar qatoriga kiritish hali erta.

X U L O S A
Fikrimizcha, g‘allachilik klasterini shakllantirilishi to‘rtta bosqichda amalga oshirilishi maqsadga muvofiq:
“Tayyorgarlik” bosqichi g‘allachilik klasterlarini tashkil etishning maqsadi, faoliyat ko‘rsatish konsepsiyalari 

va tashkiliyhuquqiy asoslari, salohiyatli ishtirokchilari va chegaralari hamda o‘zaro munosabatlarning tayanch 
prinsiplari aniqlanadi.

“Asosiy” bosqich mintaqaviy g‘allachilik klasterining barcha mexanizmlarini ishga tushirishga, klaster tizim
idagi mavjud munosabatlarni aprobatsiyadan o‘tkazishga, shuningdek ularning barqarorligi hamda maqbulligini 
tekshirishga yo‘naltirilgan choratadbirlar majmuyini o‘z ichiga oladi.

“Nazorat” bosqichi g‘allachilik klasterining faoliyati mahalliy davlat organlirining mutasaddilari va 
muvofiqlashtiruvchi markaz tomonidan monitoring qilinib, “og‘riqli nuqtalar”i aniqlanadi hamda joriy muam
molarni bartaraf etish va samarali qo‘llabquvvatlash maqsadida choratadbirlar ko‘riladi.

“Baholash” bosqichining mazmuni “g‘alvirni suvdan ko‘tarish”dan iborat bo‘lib, mintaqaviy g‘allachilik 
klasterining faoliyatining samaradorligiga baho beriladi va uni oshirish rezervlari aniqlanadi.

Shuningdek, g‘allachilik klasterini rivojlantirish samadorligini baholashni ishtirokchikorxonalar uchun uni 
tashkil etishning afzalliklarini o‘z ichiga oladigan metod asosida quyidagi algoritm bo‘yicha amalga oshirishni 
taklif qilamiz:

1) mintaqadagi xo‘jalik yurituvchi subyektlarni keyinchalik mintaqaviy g‘allachilik klasterining tarkibiga 
kiritish maqsadida, oldindan taklif qilingan mezonlar bo‘yicha tahlil qilish va baholash zarur;

1 Rivojlangan xorij mamlakatlari tajribasi va amaliyotni o‘rganish asosida shakllantirildi.

lantirish va ularni hisobkitob qilish tartibini ishlab chiqish;

3) barcha tanlab olingan ko‘rsatkichlarning o‘sish darajasini mintaqaviy g‘allachilik klasteri tashkil etil
ganidan keyingi o‘sish darajasini aniqlash;

4) mintaqaviy g‘allachilik klasteri faoliyati smaradorligining uyg‘unlashgan (integral) ko‘rsatkichlarini 
aniqlash;

5) mintaqaning innovatsion rivojlanishida namoyon bo‘ladigan, intensiv omillar hisobiga mintaqaviy g‘alla
chilik klasterining iqtisodiy o‘sishga ta’sir darajasini hisobkitob qilish va baholash;

6) mintaqaviy g‘allachilik klasterining mamlakat bo‘yicha g‘allachilik quyi tarmog‘i yalpi mahsulotidagi 
ulushining o‘sishini baholash.

